
 
 

 

Gwybodaeth bwysig i fyfyrwyr sy'n penderfynu tynnu'n ôl, gohirio 

dros dro, mynd ar famolaeth, dychwelyd neu ymestyn eu cwrs. 

 

  

Tynnu'n Ôl yn Barhaol / Gohirio Dros Dro 

 

 

Os byddwch chi’n penderfynu tynnu’n ôl o’ch cwrs yn barhaol neu ei ohirio dros dro, 

dylai eich prifysgol gwblhau ac anfon ‘Ffurflen BUR 101 - Hysbysiad o Newid mewn 

Amgylchiadau Myfyriwr’ i gadarnhau manylion eich tynnu’n ôl/gohirio dros dro.  

 

Os bydd eich cais ‘Wrthi’n cael ei Dalu’ ar adeg tynnu’n ôl/gohirio, bydd eich dyfarniad 

yn cael ei ailgyfrifo ar gyfer y cyfnod y buoch yn bresennol a chyhoeddir Hysbysiad o 

Ddyfarniad diwygiedig. Byddwn yn cysylltu â'ch prifysgol i gadarnhau eich dyfarniad 

newydd. Dylai’ch prifysgol gysylltu â chi'n uniongyrchol i gadarnhau a oes gordaliad 

neu dandaliad. 

 

Os bydd eich cyfrif wedi’i atal dros dro, bydd yn ymddangos ei fod wedi'i dynnu'n ôl 

nes i ni dderbyn cadarnhad eich bod wedi dychwelyd i'r cwrs. Mae’n bosibl y bydd eich 

cyfrif yn cael ei ddadactifadu dros dro.  

 

Os ydych wedi tynnu'n ôl yn barhaol, mae'n bosibl y bydd eich cyfrif yn cael ei 

ddadactifadu. 

 

Ar gyfer myfyrwyr a ddechreuodd eu cyrsiau ym mis Medi 2017 neu ar ôl 

hynny ac sydd wedi cytuno i Delerau ac Amodau GIG Cymru:   

 

Mae'r Gweinidog Iechyd a Gwasanaethau Cymdeithasol wedi cytuno na fydd myfyrwyr 

sy'n gadael heb gwblhau eu cyrsiau’n gorfod ad-dalu eu ffioedd.  Ni fydd disgwyl i 

fyfyrwyr sy'n gadael eu cyrsiau cyn cymhwyso dalu ad-daliad.  

 

 

 

Absenoldeb Mamolaeth 

 

 

Bydd angen i’ch prifysgol awdurdodi eich absenoldeb a llenwi ac anfon ‘Ffurflen BUR 

101 - Hysbysiad o Newid mewn Amgylchiadau Myfyrwyr’ gyda dyddiadau a chyfnod 

mamolaeth y cytunwyd arno.  

 

Gall bwrsariaeth mamolaeth fod yn daladwy am uchafswm o 52 wythnos. Yn ystod yr 

absenoldeb mamolaeth awdurdodedig, byddwch yn gymwys i dderbyn yr un taliadau 

dyfarniad bwrsariaeth ag yr oeddech yn eu derbyn cyn i’ch absenoldeb ddechrau, oni 

bai bod ailasesiad oherwydd newid i’ch amgylchiadau.  

 

Mae dyfarniad mamolaeth yn cynnwys pob elfen o'r dyfarniad bwrsariaeth ac 

eithrio'r rhai sy'n ymwneud â bod yn bresennol ar y cwrs. Yr elfennau hyn yw: 

(a) treuliau yn sgil lleoliad ymarfer, a 

(b) lwfans gofal plant, a’r  



 
 

(c) elfennau hynny o'r lwfans myfyrwyr anabl sy'n ymwneud 

 â phresenoldeb ar y cwrs yn unig. 

 

Efallai y byddwch yn gymwys i wneud cais am lwfansau ychwanegol (Lwfans 

Dibynyddion a Lwfans Dysgu Rhiant) unwaith y bydd eich plentyn/plant wedi'i 

eni/wedi’u geni. Cysylltwch â ni ar abm.sas@wales.nhs.uk pan fo hynny'n berthnasol a 

bydd aelod o'r tîm yn gallu rhoi cyngor pellach i chi.  

 

Os bydd eich absenoldeb mamolaeth yn parhau i'r flwyddyn academaidd 

nesaf, bydd gofyn i chi ailymgeisio am eich bwrsariaeth er mwyn i’r taliadau 

barhau am weddill cyfnod yr absenoldeb y cytunwyd arno.  

 

Bydd angen i'ch prifysgol lenwi ac anfon Ffurflen BUR 104 atom i gadarnhau eich bod 

yn dychwelyd i'r cwrs. Os na fyddwch chi’n dychwelyd a’ch bod chi’n 

penderfynu tynnu'n ôl o'ch cwrs ar ôl cyfnod yr absenoldeb y cytunwyd arno, 

bydd eich bwrsariaeth yn cael ei hailgyfrifo yn £0 a bydd rhaid i chi ad-dalu’r 

fwrsariaeth a dderbyniwyd tra’r oeddech ar gyfnod mamolaeth. Ar ôl ei 

gadarnhau, bydd eich prifysgol yn cysylltu â chi’n uniongyrchol i drafod 

cynllun ad-dalu. 

 

 

 

 

 

 

Dychwelyd i Astudio 

 

 

Os ydych yn dychwelyd i’ch cwrs wedi saib i’ch astudiaethau, bydd angen i’ch prifysgol 

lenwi ac anfon ‘Ffurflen BUR 104 - Hysbysiad o Fyfyriwr yn Dychwelyd i Astudio’ atom. 

Ar ôl ei derbyn, cysylltir â chi trwy e-bost i ailymgeisio.  

 

Bydd eich dyfarniad yn cael ei adfer o'r pwynt y gwnaethoch ohirio o'r blaen, er 

enghraifft: os cawsoch 8 mis o fwrsariaeth ar gyfer Blwyddyn Academaidd 2 cyn i chi 

ohirio, byddwch yn gymwys i gael bwrsariaeth ar gyfer 4 mis, a fydd yn daladwy ar ôl i 

chi ddychwelyd. 

 

Os yw'ch cyfrif wedi'i ddadactifadu, a'ch bod am ailymgeisio ar gyfer dychwelyd, 

anfonwch e-bost at abm.sas@wales.nhs.uk. Byddwch yn ymwybodol, ni fyddwn yn 

gallu prosesu'ch cais nes i ni dderbyn cadarnhad gan eich prifysgol.  

 

 

 

Estyniadau i gyllid 

 

 

Os byddwch chi angen i’ch cyllid gael ei ymestyn, bydd angen i'ch prifysgol lenwi ac 

anfon ‘Ffurflen BUR 103 - Cais Ymestyn’ atom. Ni allwn ystyried rhoi cyllid 

ychwanegol oni bai bod amgylchiadau esgusodol. Adolygir ffurflenni fesul 

achos. 

